
rivers and wading through the deepest lakes with ease. He could walk across the Arctic in just a few days. 

ᐃᓕᓐᓂᐊᖅᑎᑦᑎᔨᓄᑦ
ᐱᓕᕆᔾᔪᑎᒃᓴᖅ

ᓃᓪ ᑯᕆᔅᑕᕗ • ᔨᒻ ᓂᐅᓪᓴᓐ

ᐃᓄᒃᐸᓱᒡᔫᑉ ᑐᐃᖓᓂ  
ᐅᖃᓕᒫᒐᐅᑉ ᒥᒃᓵᓄᑦ
ᐃᓄᒃᐸᒃ ᐊᖏᔪᐊᓘᓚᐅᖅᑐᖅ, ᐃᓄᒃᐸᓱᒡᔪᑦ ᐊᖏᕙᒃᑲᓗᐊᕐᒪᑕ. ᐊᐅᓪᓛᕈᒻᒪᐅᓪᓗᓂ 
ᓇᐹᖅᑐᖃᙱᑦᑐᒃᑯᑦ, ᐊᓪᓗᕐᔪᐊᖅᑕᖅᖢᓂ ᑰᒃᑎᒍᑦ ᐃᑭᖅᑐᔪᒃᑯᑦ ᐃᐸᕋᒃᓴᖅᐸᒃᖢᓂᓗ 
ᑕᓯᖅᑎᒍᑦ ᐃᑎᓂᖅᐹᒃᑯᑦ ᐊᒃᓱᕈᕐᓇᓂ. ᐱᓱᒍᓐᓇᖅᐸᓚᐅᖅᑐᖅ ᐅᑭᐅᖅᑕᖅᑐᒥ ᐅᓪᓗᓂᒃ 
ᖃᔅᓰᓐᓇᓂᒃ ᐱᓱᒃᖢᓂ. ᐊᖏᔪᐊᓘᒐᒥ, ᐅᖓᓯᒃᑐᓕᐊᖅᐸᖕᓂᕐᒥᓄᓪᓗ, ᐃᓄᒃᐸᒃ 
ᐃᓄᑑᒡᒍᓚᐅᖅᑐᖅ. ᐅᓪᓗᖅᑕᖃᓚᐅᖅᓯᒪᕗᖅ, ᐹᖅᓯᓪᓗᓂ ᐊᖑᓇᓱᒃᑎᑯᓗᖕᒥᒃ 
ᓇᐹᖅᑐᖃᙱᑦᑐᒥ. ᐊᖑᓇᓱᒃᑎ ᓄᑲᑉᐱᐊᖑᓇᓱᒋᒐᒥᐅᒃ, ᐃᓄᑐᐊᑯᓘᖕᒪᑦ ᓄᓇᒥ, ᐃᓄᒃᐸᐅᑉ 
ᑎᒍᐊᖅᑖᕆᔪᒪᓕᖅᐸᐅᒃ. ᐊᓱᐃᓛᒃ, ᐃᓄᒃᐸᓱᒡᔪᓂᑦ ᐊᖏᓂᖅᐹᖑᖃᑕᐅᔫᑉ ᑐᐃᖓᓃᖦᖢᓂ 
ᐅᑭᐅᖅᑕᖅᑐᒥ ᓇᕈᓇᒃᑎᓪᓗᒍ, ᑖᓐᓇ ᐊᖑᓇᓱᒃᑎ ᓇᕈᓇᖃᑕᐅᕗᖅ ᐃᓄᒃᐸᓱᒡᔪᖕᓂᒃ  
ᖁᕕᐊᒋᔭᐅᔪᒥ ᐃᓚᐅᓪᓗᓂ.

ᑎᑎᕋᖅᑎᐅᑉ ᒥᒃᓵᓄᑦ
ᓃᓪ ᑯᕆᔅᑕᕗ ᐃᓕᓴᐃᔨ, ᐅᖃᓕᒫᒐᓕᐅᖅᑎ, ᑕᕐᕆᔮᒃᓴᓕᐅᖅᑎᐅᓪᓗᓂᓗ. 
ᐅᑭᐅᖅᑕᖅᑐᕐᒧᐊᕆᐅᓚᐅᖅᓯᒪᔪᖅ ᑕᐃᔅᓱᒪᓂᑲᓪᓚᐅᓕᖅᑐᖅ ᖁᑦᑎᖕᓂᖅᓴᓄᑦ ᐃᓕᓐᓂᕈᑎᒃᓴᒥᒃ 
ᐋᖅᑭᓯᖃᑕᐅᔭᖅᑐᖅᖢᓂ ᖃᐅᓱᐃᑦᑐᒥ, ᓄᓇᕗᒻᒥ. ᑕᐃᒃᑯᓇᙵᖅ ᐃᓕᓐᓂᐊᖅᑎᓂᑦ 
ᖃᐅᔨᒋᐅᖅᑎᑕᐅᓚᐅᖅᓯᒪᔪᖅ ᐃᓄᐃᑦ ᐅᓂᒃᑳᖅᑐᐊᖏᓐᓂᒃ. ᖃᐅᓱᐃᑦᑐᒦᓐᓂᕆᓚᐅᖅᑕᖓᑕ 
ᐊᓯᔾᔨᖅᑎᓚᐅᖅᐸᐅᒃ ᓃᓪ ᐃᓅᓯᖓ. ᑕᐃᒪᙵᓂᑦ ᐅᑭᐅᖅᑕᖅᑐᒥ ᐊᑐᓚᐅᖅᑕᒥᓄᑦ, 
ᓄᓇᕗᒻᒥᑐᐊᖅ ᐊᖏᕐᕋᖃᕐᓂᕋᕈᓐᓇᖅᓯᓚᐅᖅᐳᖅ. ᓃᓪ ᐱᓕᕆᖃᑎᖃᖃᑦᑕᖅᓯᒪᕗᖅ 
ᐃᓄᖕᓂᒃ ᓄᓇᓕᖕᓂ ᓂᐱᓕᐅᕆᓪᓗᓂ ᐊᓯᐅᔾᔭᐃᖅᑕᐅᖁᓪᓗᒋᑦ ᐃᓄᐃᑦ ᐅᓂᒃᑳᖅᑐᐊᖏᑦ. 
ᐱᖃᑎᒋᓪᓗᓂᒋᒃ ᐃᖅᑲᓇᐃᔭᖃᑎᓂ, ᓗᐃᔅ ᕙᓚᕼᐅᕐᑎ, ᓄᑲᓂᓗ, ᑖᓂ ᑯᕆᔅᑕᕗ, ᓃᓪ 
ᐱᒋᐊᖅᑎᑦᑎᓚᐅᖅᐳᖅ ᒥᑭᑦᑐᒥᒃ ᓴᖅᑭᑎᕆᓂᕐᒥᒃ ᓇᖕᒥᓂᕐᒥᖕᓂᒃ ᓄᓇᕗᒻᒥ ᑕᐃᔭᐅᔪᖅ 
ᐃᓐᕼᐋᐱᑦ ᒦᑎᐊᒥᒃ, ᑕᐃᒪᙵᓂᓪᓗ ᐱᓕᕆᖃᑦᑕᐃᓐᓇᖅᐳᖅ ᓴᖅᑭᑉᐸᓪᓕᐊᖁᓪᓗᒋᑦ 
ᐅᑭᐅᖅᑕᖅᑐᒥᐅᑦ ᐅᓂᒃᑳᖏᓂᑦ ᐅᖃᓕᒫᒐᓕᐅᖅᑎᓪᓗ.

ᑎᑎᖅᑐᒐᖅᑎᐅᑉ ᒥᒃᓵᓄᑦ
ᔨᒻ ᓂᐅᓪᓴᓐ ᑎᑎᖅᑐᒐᖅᑎ ᓇᒻᒥᓂᖅᓱᖅᑐᓂ ᓯᑳᒍ ᐃᓕᓄᐃᒥ ᐃᓅᓯᓕᒫᕐᒥᓂᒃ ᖁᕕᐊᒋᔭᓕᒃ 
ᐅᓂᒃᑲᐅᓯᑐᖃᕐᓂᒃ ᐅᓂᒃᑲᐅᓯᑐᐃᓐᓇᕐᓂᒃ 

ᐅᖃᐅᓯᒃᓴᑦ ᐃᓕᓴᐃᔨᓄᑦ
ᑖᓐᓇ ᐃᓕᓴᐃᔨᓄᑦ ᐊᑐᖅᑕᐅᔪᒃᓴᖅ ᑎᑎᕋᖅᑕᐅᓯᒪᔪᖅ ᐃᓕᓐᓂᐊᓕᓵᖅᑐᓂᑦ ᖁᒡᕙᓯᖕᓂᓕᖕᓄᑦ 
3-ᒧᑦ ᑐᕌᖓᓪᓗᑎᒃ. ᐊᑐᖁᔭᐅᓯᒪᔪᑦ ᐅᖃᒪᔭᐅᑎᒃᓴᓄᑦ ᐊᐱᖅᑯᑎᑦ ᐱᓕᕆᐊᒃᓴᓪᓗ 
ᐋᖅᑭᒋᐊᖅᑕᐅᔪᓐᓇᖅᑐᑦ ᑕᒪᐃᓐᓄᑦ ᐃᓕᓐᓂᐊᕐᕕᖕᓄᑦ ᐃᓕᓐᓂᐊᖅᑎᑦ ᐃᓕᓯᒪᓂᖏᑦ ᒪᓕᒡᓗᒋᑦ.

ᐃᓕᓴᐃᔨᑦ ᑖᔅᓱᒥᖓ ᐊᑐᕈᓐᓇᖅᑐᑦ ᐅᑯᓂᖓ ᐃᓕᓐᓂᐊᖅᑎᑦᑎᔾᔪᑎᖃᕐᓂᐊᕐᓗᑎᒃ:
•	 ᐃᓄᐃᑦ ᐅᓂᒃᑳᖅᑐᐊᖏᑦ ᐅᓂᒃᑳᖏᓪᓗ
•	 ᐅᓂᒃᑳᕐᓂᖅ ᐅᖃᓪᓚᒡᓗᓂ
•	 ᐃᓄᒃᐸᓱᒡᔪᑦ
•	 ᐅᑭᐅᖅᑕᖅᑐᖅ
•	 ᓄᓇᑦ ᖃᓄᐃᑦᑑᓂᖏᑦ

ᐅᖃᓕᒫᓚᐅᖏᓂᕐᓂᑦ ᐅᖃᓪᓚᐅᑎᒋᓂᐊᕐᓗᒋᑦ 
ᐊᐱᖅᑯᑎᒃᓴᑦ

•	 ᖃᓄᖅ ᐃᓄᒃᐸᓱᒡᔪᖕᓂᒃ ᖃᐅᔨᒫᓂᒃᐱᑦ?
•	 ᑖᓐᓇ ᐅᓂᒃᑳᖅ ᑭᓱᒥᒃ ᐊᑲᐃᓪᓕᐅᕈᑎᖃᕐᓂᐊᕋᓱᒋᕕᐅᒃ?
•	 ᖃᓄᖅ ᐃᓱᒪᓇᓱᒋᕕᐅᒃ ᐊᖑᑦ ᐃᓄᒃᐸᓱᒡᔫᑉ ᑐᐃᖓᓂ ᓇᖏᖅᖢᓂ?
•	 ᖃᓄᖅ ᐊᔾᔨᒌᙱᓐᓂᖃᕋᓱᒋᕕᒋᒃ ᐃᓄᒃ ᐃᓄᒃᐸᓱᒡᔪᒡᓗ?
•	 ᑭᓱᓂᒃ ᑎᑎᕋᐅᔭᖅᓯᒪᔪᒥ ᐅᖃᓕᒫᒐᐅᑉ ᖄᖓᓂ ᑕᑯᕕᑦ? 

ᐅᖃᓕᒫᕌᓂᒃᓯᒪᓕᖅᐸᑕ ᐅᖃᓪᓚᐅᑎᒃᓴᓄᑦ 
ᐊᐱᖅᑯᑎᑦ 
ᐅᑯᐊ ᐊᐱᖅᑯᑎᑦ ᐅᖃᒪᔭᐅᑎᓪᓗ ᐊᑐᒐᒃᓴᐅᔪᑦ ᐅᖃᓕᒫᕐᓂᕐᓂ, ᐅᖃᓕᒫᕌᓂᒃᑯᕕᐅᒡᓗ 
ᐃᓄᒃᐸᓱᒡᔫᑉ ᑐᐃᖓᓂ. ᐃᓕᓐᓂᐊᖅᑎᑦ ᐃᓱᒪᒋᔭᒥᖕᓂᒃ ᐅᖃᕈᓐᓇᖅᑎᓐᓂᐊᖅᐸᑎᑦ, 
ᐊᑐᖅᓯᒪᔭᕐᒥᖕᓂᒃ ᐅᓂᒃᑳᕈᓐᓇᕐᓗᑎᒃ, ᐊᐱᖅᓱᕈᓐᓇᕐᓗᑎᒃ, ᐅᒡᕙᓘᓐᓃᑦ ᐅᖃᓕᒫᖅᑕᒥᖕᓂᑦ 
ᐅᔾᔨᕆᔭᒥᖕᓂᒃ ᐅᖃᐅᓯᖃᕈᓐᓇᕐᓗᑎᒃ.

•	 ᒪᒃᐱᒐᖅ 6: ᑕᑯᒃᑭᑦ ᐃᓄᐃᑦ ᐅᒥᐊᖅᑐᖅᑐᑦ. ᖃᓄᖅ ᐃᓱᒪᓇᓱᒋᕕᒋᑦ ᑕᑯᒐᒥᒃ 
ᐃᓄᒃᐸᖕᒥᒃ ᐊᕐᕕᕐᒥᒡᓗ?

•	 ᒪᒃᐱᒐᖅ 7: ᐊᖑᓇᓱᒃᑎ ᑲᑉᐱᐊᓱᖕᓂᐊᕋᓱᒋᕕᐅᒃ ᐃᓄᒃᐸᓱᒡᔪᖕᒥᒃ ᑕᑯᒍᓂ, 
ᐱᑦᑎᐊᕋᓗᐊᖅᑎᓪᓗᒍ?

•	 ᒪᒃᐱᒐᖅ 10: ᖃᓄᐃᒻᒪᑦ ᐃᓄᒃᐸᐅᑉ ᐊᖑᓇᓱᒃᑎ ᓄᑕᕋᐅᓂᕋᖅᐸᐅᒃ?
•	 ᒪᒃᐱᒐᖅ 11: ᐃᓄᒃᐸᒃ ᐋᓐᓂᖅᓯᓂᐊᕋᓱᒋᕕᐅᒃ ᐊᖑᓇᓱᒃᑎᒥᒃ? 

ᖃᓄᐃᑐᐃᓐᓇᕆᐊᖃᕋᓱᒋᕕᐅᒃ? 
•	 ᒪᒃᐱᒐᖅ 18: ᑕᐃᒫᒃ ᓱᓕ, ᐃᓄᒃᐸᐅᑉ ᑕᑯᔭᓂ ᒪᓕᒃᖢᒋᑦ ᑕᐃᒪᓐᓇᐅᓇᓱᒋᔭᖏᑦ 

ᓱᓕᙱᒻᒪᑕ ᐊᖏᓗᐊᕐᓂᕐᒥᓄᑦ! ᖃᓄᖅ ᐃᒃᐱᒋᓇᓱᒋᕕᐅᒃ ᐃᓄᒃᐸᒃ? ᖃᓄᐃᒻᒪᑦ 
ᑕᐃᒪᓐᓇ ᐃᓱᒪᕕᑦ?

•	 ᒪᒃᐱᒐᖅ 21: ᑭᓱᓂᒃ ᐆᒪᔪᕐᓂᒃ ᖃᐅᔨᒪᔭᕐᓂᒃ ᑕᑯᓂᐊᕋᓱᒋᕕᒋᒃ ᓇᕈᓇᒃᑎᓪᓗᒋᒃ? 
•	 ᖃᓄᖅ ᐊᔾᔨᐅᙱᓐᓂᖃᕋᔭᕋᓱᒋᕕᐅᒃ ᐅᓂᒃᑳᖅ ᐊᖑᓇᓱᒃᑎᐅᑉ ᐅᖃᐅᑎᓚᐅᖅᐸᒍ 

ᐅᖃᕈᒪᔭᖏᓐᓂᒃ ᑖᔅᓱᒧᖓ?
•	 ᐅᖃᓕᒫᕈᒃ ᐃᓚᖓ ᑕᐅᔭᐅᔪᖅ “ᐅᓂᒃᑳᒃᑲᓐᓃᑦ ᐅᑭᐅᖅᑕᖅᑐᒥ ᐃᓄᒃᐸᓱᖕᔪᖕᓂᒃ.” 

ᑭᓱᓂᒃ ᓱᓕ ᐊᐱᖅᑯᑎᒃᓴᖃᖅᐱᑦ ᐃᓄᒃᐸᓱᒡᔪᐃᑦ ᒥᒃᓵᓄᑦ?
•	 ᐃᓄᒃᐸᓱᒡᔪᑦ ᓱᓕ ᓯᓂᒐᓱᒋᕕᒋᑦ ᑖᓐᓇᓗ ᐱᔾᔪᑎᒋᓪᓗᒍ ᖃᖅᑲᖃᐅᖅᐳᒍᑦ?
•	 ᐊᓕᐊᓇᐃᒋᕕᐅᒃ ᑖᓐᓇ ᐅᓂᒃᑳᖅ? ᓱᖕᒪᑦ? ᖃᓄᐃᑦᑐᓂᒃ ᐅᓂᒃᑳᓂᒃ ᐃᖅᑲᐃᓯᒋᕕᐅᒃ, 

ᐃᖅᑲᐃᓯᒋᒍᕕᐅᒃ?

ᐱᓕᕆᐊᒃᓴᒃᑲᓐᓃᑦ
ᑖᒃᑯᑎᒍᑦ ᐱᓕᕆᐊᒃᓴᑎᒍᑦ ᐃᓕᓐᓂᐊᖅᑎᑦ ᐅᓂᒃᑳᕐᒥᒃ ᑐᑭᓯᑦᑎᐊᒃᑲᓐᓂᕈᓐᓇᖅᑐᑦ. 
ᐊᑐᖁᔭᐅᓯᒪᔪᑦ ᐋᖅᑭᒋᐊᖅᐸᒡᓗᒋᑦ ᐃᓕᓐᓂᐊᖅᑎᑦ ᐱᔪᓐᓇᕐᓂᖏᑦ ᒪᓕᒡᓗᒋᑦ.

ᑎᑎᕋᕐᓂᕐᒧᑦ ᐃᑲᔫᑎᑦ
•	 ᖃᓄᐃᓐᓇᔭᖅᐱᑦ ᐃᓄᒃᐸᓱᒡᔫᓐᓂᕈᕕᑦ?  ᓇᒧᙵᐅᓇᔭᖅᐱᑦ? ᖃᓄᖅ ᐊᑐᕋᔭᖅᐱᐅᒃ 

ᐊᖏᓂᐊᓗᐃᑦ ᓴᙱᓂᐊᓗᐃᓪᓗ?
•	 ᐱᒋᐊᕐᓗᑎᑦ ᒪᒃᐱᒐᕐᒥ 29-ᒥ ᐊᓯᐊᓂᒃ ᐃᓱᓕᑎᒍᒃ ᐅᓂᒃᑳᖅᑐᐊᖅ. ᐃᓄᒃᐸᓱᒡᔪᒃ 

ᓯᓂᒃᑎᓪᓗᒍ, ᐊᓯᔾᔨᕈᒃ ᐅᓂᒃᑳᑉ ᐱᔾᔪᑖ.
•	 “ᐅᑭᐅᖅᑕᖅᑐᒥ ᓇᕈᓇᖃᑎᖃᕐᓂᕈᒪ ᐃᓄᒃᐸᖕᒥᒃ, ᑕᑯᔪᒪᓇᔭᖅᑐᖓ...”

ᐅᖃᒪᖃᑎᒌᒡᕕᒃ
ᓇᑎᕐᒥ ᐃᒃᓯᕙᐅᑕᓂᓪᓘᓐᓃᑦ ᑲᑎᙵᓗᑎᒃ ᐃᒃᓯᕚᕐᓗᑎᒃ. ᑎᒍᒥᐊᒐᒃᓴᖃᕐᓗᓯ ᐅᖄᓂᒃᑳᖓᑕ 
ᑐᓂᓯᕙᒡᓗᑎᒃ ᐊᓯᒥᓂᒃ ᐱᕕᖃᖅᑎᑦᑎᓕᕌᖓᒥᒃ. ᐃᓕᓐᓂᐊᖅᑎᑦ ᑐᓂᓯᑐᐃᓐᓇᕈᓐᓇᖅᑐᑦ 
ᐅᖃᕈᒪᙱᒃᑳᖓᒥᒃ.

•	 ᐃᓄᒃᐸᓱᒡᔪᖕᒥᒃ ᑲᑎᖃᑎᖃᓚᐅᖅᓯᒪᔪᒪᕕᑦ? ᓱᖕᒪᑦ?
•	 ᓇᓕᐊᖕᓂᒃ ᐆᒪᔪᕐᒥᒃ ᐅᑭᐅᖅᑕᖅᑐᒥᐅᑕᕐᒥᒃ ᐱᐅᒋᓛᕆᔭᖃᖅᐱᑦ? 
•	 ᖃᓄᖅ ᐱᐅᓛᖑᓇᔭᕋᓱᒋᕕᐅᒃ ᓇᕈᓇᖃᑎᖃᕐᓗᓂ ᐃᓄᒃᐸᖕᒥᒃ?

ᑎᑎᖅᑐᒐᐅᔭᕐᓂᖅ
ᑎᑎᕋᐅᔭᕆᑦ ᖃᓄᖅ ᑕᐅᑦᑐᖃᕋᔭᕋᓱᒋᖕᒪᖔᖅᐱᐅᒃ ᐃᓄᒃᐸᓱᒡᔪᒃ. ᐊᖏᑎᑖᓗᒋᒋᐊᕐᓗᒍ 
ᐊᓯᓕᒫᖏᑦ ᐊᕙᑖᓃᑦᑐᑦ ᒥᑭᑦᑐᑯᓘᓗᑎᒃ. 

ᑎᑎᕋᕐᓂᖅ/ᐅᖃᓪᓚᖕᓂᖅ: ᐃᓄᒃᐸᓱᒡᔫᑉ ᑕᑯᔭᖏᑎᑐᑦ 
ᑎᑎᕋᒃᑭᑦ ᐱᖁᑎᕈᓘᔭᑦ ᑕᑯᖃᑦᑕᖅᑕᑎᑦ ᖃᐅᑕᒫᑦ ᐃᓅᓯᕐᓂ (ᐆᒃᑑᑎᒋᓗᒍ ᐃᓕᓐᓂᐊᕐᕕᒃ, 
ᑭᐳᐃᑦ, ᖁᐊᖃᐅᑦ, ᓯᕿᓂᖅ). ᐃᓱᒪᙳᐊᕐᓗᑎᑦ ᐃᓄᒃᐸᐅᑉ ᖃᓄᖅ ᑕᑯᓇᔭᕐᒪᖔᖏᑕ. 
ᑭᓲᓇᓱᒋᓐᓇᔭᕋᓱᒋᕕᐅᒃ ᑖᒃᑯᓂᖓ ᐱᖁᑎᕈᓘᔭᕐᓂᒃ? ᐃᒡᓚᕐᓇᕆᐊᕐᓗᑎᑦ ᐃᓱᒪᒋᔭᕐᓂᒃ 
ᐅᖃᕆᑦ ᐃᓕᓐᓂᐊᖃᑎᖕᓄᑦ!

